1. Խմբավորի՛ր բայերն ըստ հարցերի. (ի՞նչ անել, ի՞նչ լինել)
Այցելել, սավառնել, փարթամանալ, գնահատել, հարստանալ, ներել, լուսանալ, կահավորել, էժանանալ, խնամել, գոլորշիանալ, ճաքել, մարտնչել, կապտել, ծարավել, վստահել, հորանջել, շիկնել, նեղանալ

2. Կազմի՛ր բայեր տրված գոյականներից․
Նախշ, գիշեր, պատիժ, վեճ, շղթա, հաշիվ, արդուկ, դեզ, կոճակ, հույս, սղոց, կարոտ, փունջ, սանր, մատ, հունձ, պատվեր, վաստակ, սոսինձ, օթևան, զրույց, ժպիտ, գիծ, գիրկ․ կռիվ, թամբ, շող։ 

Փոցխ, օրոր, վկա, սուտ, կազմ, ծառա, կերակուր, կառույց, վճար, վճիռ, տոն, որոտ, ողջույն, մեխ, ճաշակ, շունչ, սանձ, վարձ, քրքիջ, փայլ, մաղ, ավել, գին, նվեր։

3. Գտի՛ր բայերի հոմանիշները
Զարթնել, թոշնել, փնտրել, մտաբերել, վերջացնել, բարևել, կարդալ, ցատկոտել, վճռել, գունատվել, ստել, խմել, կարգադրել, ունկնդրել, ուսանել, փսփսալ

4. Գտի՛ր բայերի հականիշները․
Գտնել, թույլատրել, հաղթել, հիշել, մոտենալ, պակասել, մթնել, թանկանալ, հարստանալ

5. Առածներից դուրս գրի՛ր բայերը և նրանց կողքին գրի՛ր համապատասխան հարցը․
Գիտուն աղվեսը երկու ոտքով է թակարդն ընկնում։

Լավ է գիտունին գերի լինել, քան անգետին սիրելի։

Մուկն էլ է աղանձ ուտում։

Շունը պառկել է սայլի հովին, գիտի իր հովն է։

Պուտուկն ասաց՝ իմ տակը ոսկի է, շերեփն ասաց՝ բա ես որտեղի՞ց եմ գալիս։

Ունքը շինելու տեղ աչքն էլ հանեց։

Օրինակ՝ ուտում է-ի՞նչ է անում
